
RÉAMHRÁ 

 
Leis an teicneolaíocht dhigiteach tá athrú ó bhonn á dhéanamh ar an slí ina bhfuilimid ag maireachtáil, an tslí ina bhfaighimid 
eolas, an tslí ina ndéantar táirgí agus seirbhísí a sholáthar agus an tslí ina gcuirimid muid féin in iúl. Chomh maith leis an 
tionchar domhain atá aici ar ár saol, tá athrú ó bhonn á dhéanamh aici freisin ar an slí ina mbímid ag foghlaim. 
 
 
Tá sprioc uaillmhianach leagtha amach in Éirinn go mbeidh an tseirbhís oideachais agus oiliúna is fearr san Eoraip aici laistigh 
de deich mbliana. Chun é seo a bhaint amach, ní mór dúinn a bheith ar bharr an liosta ó thaobh úsáid na teicneolaíochta 

de chun an teagasc, foghlaim agus measúnú a shaibhriú. 
 
Sa Straitéis Dhigiteach do Scoileanna 2015-2020 leagtar amach an fhís atá againn leis an TFC a dhaingniú i scoileanna na hÉireann chun:   
 
Acmhainneacht na dteicneolaíochtaí digiteacha a bhaint amach le feabhas a chur ar an teagasc, foghlaim agus measúnú ionas go mbeidh 
daoine óga na hÉireann ina smaointeoirí rannpháirteacha, foghlaimeoirí gníomhacha, cruthaitheoirí eolais agus saoránaigh dhomhanda 
le páirt iomlán a ghlacadh sa tsochaí agus sa gheilleagar. 
 
Agus sinn ag dul i dtreo an phointe leath bealaigh leis an straitéis a chur i bhfeidhm, tá Grúpa Comhairleach bunaithe againn chun 
athbhreithniú a dhéanamh ar an dul chun cinn agus chun spreagadh úr a thabhairt don obair sin. Rinneadh cuid mhór dul chun cinn 
cheana féin. Tá Creat Foghlama Digiteach á fhorbairt ina mbeidh scoileanna in ann meastóireacht a dhéanamh ar an dul chun cinn atá 
déanta acu agus tomhas a dhéanamh ar an gcaoi a seasann siad i gcoinne na dtagarmharcanna den chleachtadh éifeachtach agus 
fíoréifeachtach ag baint úsáide as na teicneolaíochtaí digiteacha sa teagasc agus foghlaim. Cuirfear é seo ar fáil do gach scoil sa scoilbhliain 
nua. Leis an gCreat seo beimid in ann tacaíocht a thabhairt do scoileanna ar a n-aistear le fís na Straitéise Digití a bhaint amach. Leanfar 
ar aghaidh ag léiriú agus ag comhroinnt samplaí den dea-chleachtas i measc an phobail teagaisc. 
 
Sa phlean do 2017 tá roinnt príomhghnéithe: 
 

 Samhail chnuasaithe nuálach ar fud na tíre a mheas leis an dea-chleachtas a chruthú agus leas a bhaint as agus bealaí a 
chruthú le go mbeidh an nuálaíocht chomhoibríoch mhéadaithe i scoileanna 

 I gclár leasuithe curaclaim feicfear an TFC daingnithe sna sonraíochtaí curaclaim uile atá ag teacht chun cinn agus 
dianullmhúchán don réamhrá ar bhonn céimnithe den Ríomheolaíocht mar ábhar de chuid na hArdteistiméireachta ó 
2018 ar aghaidh 

 Déanfar an Creat Foghlama Digiteach, ina bhfuil soláthar tacaíochtaí agus atá mar bhonn agus taca ag prionsabail 
oideolaíochta thógachaíocha a thástáil sa scoilbhliain nua agus déanfar é a sheoladh go náisiúnta ar deireadh thiar       

 Raon de chláir foghlama ghairmiúla a sholáthar do mhúinteoirí agus do cheannairí scoile le go mbeidh siad in ann a 
bheith rannpháirteach go héifeachtach sa phleanáil agus féinmheastóireacht ar an scoil uile chun tacú leo na 
teicneolaíochtaí digiteacha a dhaingniú sa teagasc, foghlaim agus measúnú 

 Foireann iomlán d’ábhar agus samplaí den dea-chleachtas ar fáil trí thairseach ar líne a dhéanfaidh comhroinnt an dea-
chleachtais i measc múinteoirí a éascú 

 Leanúint ar aghaidh agus clár infheistíochta caipitiúla €210 milliún a chur i bhfeidhm de réir a chéile atá tacaithe trí 
thaighde a scaipeadh ar an dea-chleachtas i roghnú trealaimh, sa chomhoibriú agus sa tacaíocht theicniúil  

 Clár forásach de cheangal leathanbhanda ardluais 
 Scrúdú a dhéanamh ar an gcaoi inar féidir le cúrsaí gnó agus tionscail tacú le scoileanna leis na teicneolaíochtaí 

digiteacha a dhaingniú i ngach gné dá ngníomhaíochtaí 
 Athbhreithniú a dhéanamh ar an bpolasaí maidir le húsáid eiticiúil an idirlín agus an tsábháilteacht ar líne do dhaoine 

óga 
 

Thosaigh an próiseas maidir leis an bplean seo a dhréachtú go luath in 2017 nuair a bhunaíomar ár nGrúpa Comhairleach ar dtús, 
saineolaithe tionscail, saineolaithe acadúla agus ionadaithe den earnáil dhigiteach dheonach san áireamh chomh maith le forais na Roinne 
Scileanna agus Oideachais atá freagrach as an réimse seo. Chuige sin, tá gníomhaíochtaí ó R1 chomh maith le R2, R3 agus R4 san áireamh 
sa phlean. Déanfar athbhreithniú ar an dul chun cinn ar chur i bhfeidhm Phlean Gníomhaíochta 2017 gach ráithe agus foilseoidh mo Roinn 
athbhreithniú ag deireadh na bliana 2017. Rinneadh na gníomhaíochtaí uile ó R1 a sholáthar (beidh roinnt gníomhaíochtaí do R1 ag 
leanúint ar aghaidh, áfach, ar feadh thréimhse na Straitéise). Áit a ndéantar grúpaí a bhunú mar chuid den phlean seo, beidh saineolas 
seachtrach san áireamh acu de réir mar is cuí, e.g. saineolaithe acadúla, cleachtóirí tionscail agus mar sin de. 
 
Tá na gníomhaíochtaí seo mar chuid d’aistear. Tá sé tábhachtach, mar Roinn, go leagaimid síos táscairí inar féidir linn an du l chun cinn a 
thomhas ina gcoinne. 

RÉAMHRÁ 

 
Is iad seo a leanas 10 dtáscaire den chuma ar chóir a bheith ar an rath meántéarmach go fadtéarmach. Déanfar iad a bheachtú le taithí 
ach is féidir iad a úsáid chun na príomh-gharspriocanna a aithint. 
 
 
Deich dtáscaire den rath 
 

1. Go bhfaigheann feidhmeanna uile an teagaisc agus na foghlama i scoileanna tacaíocht dhigiteach agus go ndéantar iad a chumasú 
go digiteach, agus go bhfuil rannpháirtíocht iomlán i gceist ón bpobal scoile iomlán 
 

2. Go dtugann na sonraíochtaí ábhair uile tacaíocht do shamhail foghlama thógachaíoch agus go léirítear ról na dteicneolaíochtaí 
digiteacha agus an tsamhail seo á héascú 

  
3. Go mbíonn punann dhigiteach ag na scoláirí uile ina bhfuil ábhar a chruthaigh siad iad féin sa churaclam iomlán agus acmhainn 

aitheanta iontu le húsáid eiticiúil na dteicneolaíochtaí digiteacha a dhéanamh amach 
 
4. Gur féidir leis na scoileanna uile cleachtas éifeachtach nó fíoréifeachtach a léiriú mar atá curtha síos sa Chreat Foghlama 

Digiteach, atá mar bhonn agus taca ag an gcur chuige sa scoil uile i dtreo na ríomhphleanála 
  
5. Go bhfuil na múinteoirí uile tar éis uas-sciliú a dhéanamh agus teicneolaíochtaí digiteacha a chur i bhfeidhm ina gcleachtadh 

teagaisc 
 

6. Gur ceannairí aitheanta iad ár Soláthraithe Oideachas Tosaigh Múinteoirí san fhoghlaim nuálach um thorthaí cáilíochta 
 

7. Go bhfuil líon na scoileanna atá ag méadú rannpháirteach sna cnuasaigh gach bliain ag treorú na nuálaíochta in úsáid na 
dteicneolaíochtaí digiteacha ar féidir a scaipeadh chuig gach scoil  

 
8. Go bhfuil prótacail i bhfeidhm chun cuidiú le scoileanna bainistíocht a dhéanamh ar a n-acmhainní digiteacha agus caidreamh 

láidir acu leis tionscal, gnó agus institiúidí ardoideachais 
 

9. Go bhfuil ceangal leathanbhanda ardluais ag gach scoil 
 

10. Go mbaineann scoileanna úsáid as raon leathan de threalamh TFC agus samhlacha soláthair chun tacú lena ngníomhaíochtaí 
foghlama le héifeachtúlacht costais shoiléir agus comhfhoghlaim. 

 
Léiríonn sé seo clár mór athruithe ina mbeidh na páirtithe leasmhara uile ar fud an phobail oideachais rannpháirteach. Ar nós aon athrú 
a n-éireoidh leis beidh sé ag brath ar cheannairí agus cosantóirí ag gach leibhéal. Beidh gá le haonaid éagsúla chun dul i mbun cleachtaidh 
mhachnamhaigh ina mbeidh feabhsuithe dá bharr ar féidir a thomhas i gcoinne tagarmharcanna náisiúnta atá inghlactha. Beidh tacaíocht 
á fáil aige seo trí fhorbairt agus infheistíocht ghairmiúil. Tá sé tábhachtach go gcuirtear na nósanna imeachta i bhfeidhm ag an tús chun 
an bhonnlíne a bhunú ar gach ceann de na táscairí ratha sin agus chun taifeadadh a dhéanamh ar an dul chun cinn seasta a dhéantar chun 
iad a bhaint amach. 
 
 
 
Richard Bruton TD, 
An tAire Oideachais agus Scileanna 

UIMHIR GNÍOMHARTHA AGUS FOGHNÍOMHARTHA RÁITHE ARNA SHOLÁTHAR AG 

1 
 

An Straitéis Dhigiteach do Scoileanna 2015 -2020 Teagasc, Foghlaim 
agus Measúnú a Fheabhsú a chur i bhfeidhm agus pleananna 
bliantúla cur i bhfeidhm a fhorbairt lena chinntiú gur féidir lenár 
seirbhísí sa réimse seo freagairt go leanúnach don dea-chleachtas 
agus do na teicneolaíochtaí atá ag athrú. Is é an aidhm atá ag 
Straitéis ná chun acmhainn na dteicneolaíochtaí digiteacha a bhaint 
amach chun an teagasc, foghlaim agus measúnú a fheabhsú chun 
cuidiú le scoláirí a bheith ina smaointeoirí rannpháirteacha, 
foghlaimeoirí gníomhacha agus saoránaigh dhomhanda le páirt 
iomlán a ghlacadh sa tsochaí agus sa gheilleagar. 

  

 1.1 Grúpa Comhairleach Forfheidhmithe a bhunú don Straitéis 
Dhigiteach do Scoileanna 2015-2020. Beidh an grúpa seo 
comhdhéanta d’ionadaithe ón Roinn Oideachais agus Scileanna, ar 
a dtugtar “An Roinn nó ROS” amach anseo, ón tionscal, saineolaithe 
acadúla, cleachtóirí/múinteoirí agus ionadaithe ón earnáil 
teicneolaíochta dheonach. Téarmaí Tagartha agus sceideal 
cruinnithe le comhaontú do 2017. 

R1 ROS 

2 Plean Forfheidhmithe 2017 a chur le chéile agus a mholadh don 
Straitéis Dhigiteach (arna bhriseadh síos de réir ráithe) agus 
bunaithe ar na Téamaí den Straitéis Dhigiteach do Scoileanna. 

  

 2.1 Cuspóirí, gníomhartha agus foghníomhartha lena bhfuil le baint 
amach sa straitéis dhigiteach do scoileanna le cur le chéile agus le 
bheith comhaontaithe. 

R2 ROS 

 2.2 Straitéis Cumarsáide 2017 a fhorbairt leis na 
príomhtheachtaireachtaí den Straitéis Dhigiteach do Scoileanna a 
chur in iúl. 

R2 ROS 

Téama 1 Teagasc, Foghlaim agus Measúnú ag baint úsáide as TFC:   
 
Bainfidh múinteoirí agus scoláirí úsáid as an teicneolaíocht 
dhigiteach go héifeachtach, ina mbíonn foghlaimeoirí bainteach go 
gníomhach sa phróiseas leis an gciall agus eolas a dhéanamh amach 
dóibh féin, ina raibh torthaí feabhsaithe dá bharr. Bainfear é seo 
amach trí na nithe seo a leanas:  

 An Ríomheolaíocht a thabhairt isteach ag leibhéal na 
hArdteistiméireachta agus cúrsa gearr ar an gcódú a chur chun 
cinn ag an Sraith Shóisearach 

 Cuspóirí foghlama digiteacha daingnithe san fhorbairt ar gach 
sonraíocht ábhair nua don churaclam/siollabas bunscoile 
iarbhunscoile 

 Cláir forbartha gairmiúla leanúnaí agus oiliúna a sholáthar do 
mhúinteoirí agus ceannairí scoile 

 An Creat Foghlama Digiteach a sholáthar do Mhúinteoir agus 
Scoileanna, i gcomhréir le raon cuimsitheach de shamplaí den 
chleachtadh sa seomra ranga, atá mar bhonn agus taca ag na 
prionsabail oideolaíochta thógachaíocha, chun daingniú na 
dteicneolaíochtaí digiteacha sa teagasc, foghlaim agus 
measúnú a threorú. 

  

3 Cuspóirí foghlama digiteacha a dhaingniú laistigh de pholasaí 
oideachais agus de thionscnaimh athchóirithe churaclaim amach 
anseo; Cuir ráitis shoiléire agus cuspóirí san áireamh maidir le 
húsáid an TFC agus an fhorbairt ar chumais foghlama dhigiteacha, 
sna sonraíochtaí curaclaim agus tionscnaimh pholasaí amach 
anseo a bhaineann leis an bhfoghlaim agus teagasc. 

 3.1 Foilsiú na dréachtsonraíochta don churaclam matamaitice 
bunscoile nua ina mbíonn an smaointeoireacht  ríomhaireachtúil, 
an smaointeoireacht chruthaitheach agus an códú san áireamh.  

R3 CNCM 

3.2 Beidh comhairliúchán ar an dréacht ar siúl in R4. R4 CNCM 

3.3 Sna heochairscileanna sa Chreat le haghaidh na Sraithe Sóisearaí 
leagtar béim ar úsáid na dteicneolaíochtaí digiteacha sna hábhair 
uile. Is gné é seo do na hábhair sin atá sa chóras cheana féin agus 
beidh siad mar chuid de na hábhair atá le tabhairt chun críche in 
2017; Ceol, Eacnamaíocht Bhaile, Tíreolaíocht, Matamaitic. Beidh 
siad mar chuid de na hábhair i gcéim 5 freisin (na hábhair sin a 
thabharfar isteach in 2019) a mbeidh tús ag cur lena bhforbairt in 
2017: ceithre ábhar Teicneolaíochta (Teicneolaíocht 
Ábhar/Adhmad, Grafaic Theicniúil, Miotalóireacht, agus 
Teicneolaíocht), Oideachas Reiligiúnach, Léann Clasaiceach agus 
Léann Giúdach. 

R4 CNCM 

4 Deiseanna a chur ar fáil do scoláirí dul i mbun staidéir TFC go mion 
sa tsraith shinsearach.  

  

 4.1 Grúpa Stiúrtha a bhunú, chun pleanáil a dhéanamh do chur i 
bhfeidhm céimnithe an ábhair nua Ríomheolaíochta in 
iarbhunscoileanna ó mhí Mheán Fómhair 2018 ar aghaidh.    

R2 ROS, CNCM  

4.2 Dréachtsonraíocht ábhair a fhoilsiú do Ríomheolaíocht na 
hArdteistiméireachta le haghaidh comhairliúcháin. 

R3 CNCM 

4.3 Sonraíocht ábhair chríochnaithe le bheith curtha ar aghaidh chuig 
an Roinn Oideachais agus Scileanna le faomhadh a dhéanamh 
uirthi. 

R4 CNCM 

 4.4 25-40 iarbhunscoil a aimsiú le bheith rannpháirteach sa chur i 
bhfeidhm céimnithe atá pleanáilte do mhí Mheán Fómhair 2018. 

R4 CNCM, ROS 

 4.5 Cláir FGL agus tacaíochtaí ar leith agus spriocdhírithe a fhorbairt do 
na scoileanna seo le soláthar le linn na scoilbhliana 2017/2018. 

R4 ROS, SFGM-TSO 

5 Measúnú a fhaigheann tacaíocht ón teicneolaíocht a chur chun 
cinn. 

  

 5.1 Tascanna digiteacha a chur san áireamh agus na measúnuithe don 
Fhisic, Ceimic agus Bitheolaíocht á dtástáil. 

R3 CNCM, CSS 

6 Úsáid na bpunann digiteach a chur chun cinn do scoláirí bunscoile 
agus iarbhunscoile. 

  

 6.1  Tuairisciú a dhéanamh ar an tionscadal Comhshaotharlann (Co-
Labs). Is é atá i gceist leis an tionscadal seo ná an teicneolaíocht a 
úsáid i mbunscoileanna agus in iarbhunscoileanna, punanna 
digiteacha san áireamh, chun tacú leis an gcomhfhoghlaim. 

R4 CNCM 

6.2 An tuairisc ar an tionscadal R-Phunann don Idirbhliain a fhoilsiú.  R3 SFGM-TSO 

7 Glacadh leis an gCreat Inniúlachta TFC do mhúinteoirí de chuid 
EOECNA do chomhthéacs na hÉireann. 

  

 7.1 Athbhreithniú a dhéanamh ar na Creataí Inniúlachta idirnáisiúnta 
d’fhonn creat foghlama digiteach a fhorbairt do comhthéacs na 
hÉireann.  

R1 ROS 

 7.2 Athbhreithniú Litríochta a dhéanamh ar an dul chun cinn 
idirnáisiúnta atá déanta sna Creataí Inniúlachta do Mhúinteoirí. 

R1 ROS 

7.3 Creat foghlama digiteach logánta a fhorbairt d’Éirinn, ag baint 
leasa as na torthaí den Athbhreithniú Litríochta, agus a chinntiú go 
bhfuil sé i gcomhréir le polasaithe agus cláir eile de chuid na 
Roinne agus tionscadail atá bainteach leis a bhfuil tagairt déanta 
dóibh sa straitéis dhigiteach. Beidh an creat logánta comhdhéanta 
de shraith chuimsitheach de ráitis foghlama dhigiteacha chun an 
daingniú a dhéantar ar na teicneolaíochtaí digiteacha sa teagasc, 
foghlaim agus measúnú a threorú agus beidh sé mar Chreat 
Foghlama Digiteach do scoileanna na hÉireann. 

R2 ROS 

7.4 Ailíniú a dhéanamh ar na heiseamláirí den dea-chleachtas atá ann 
cheana féin ina ndéantar claonadh oideolaíochta tógachaíoch in 
úsáid na dteicneolaíochtaí digiteacha a dhaingniú sa teagasc, 
foghlaim agus measúnú leis an gCreat Foghlama Digiteach do 
scoileanna na hÉireann. Na heiseamláirí seo a chur ar fáil do 
scoileanna. 

R3/ R4 ROS, SFGM-TSO, 
Seirbhísí Tacaíochta 

7.5 Fócasghrúpaí a eagrú agus a reáchtáil chun measúnú a dhéanamh 
ar na ráitis foghlama dhigiteacha atá sa Chreat agus leasú a 
dhéanamh ar an gCreat chun an t-aiseolas a léiriú.  

R3 ROS 

7.6 An Creat Foghlama Digiteach do Scoileanna a thabhairt chun 
críche, tar éis seisiún eolais a bheith leis na soláthraithe grúpa 
oibre, Seirbhísí Tacaíochta, Cigireachta agus OTM. 

R3 ROS 

7.7 An creat foghlama digiteach le bheith faofa ag an nGrúpa 
Comhairleach Forfheidhmithe (GCF). 

R3 ROS 

7.8 Plean Scaipthe agus Oiliúna a fhorbairt leis an gCreat Foghlama 
Digiteach a chur i bhfeidhm go náisiúnta ina mbeidh an tástáil san 
áireamh i sampla trasearnála ionadaíochta de scoileanna.   

R3 ROS 

7.9 Modheolaíocht meastóireachta a fhorbairt leis an gCreat agus an 
fhorbairt a dhéantar amach anseo a chur i bhfeidhm. 

R4 ROS 

7.10 Creat Foghlama Digiteach a fhoilsiú do scoileanna in éineacht le 
sonraí den oiliúint agus tacaíochtaí atá riachtanach do scoileanna 
chun é a chur i bhfeidhm, an acmhainn pleanála ríomhfhoghlama 
san áireamh. 

R4 ROS 

7.11 Tús a chur le tástáil a dhéanamh ar an gCreat Foghlama Digiteach. R4 ROS, SFGM-TSO 

8 Lena chinntiú gur féidir le scoileanna a bheith rannpháirteach go 
héifeachtach sa phleanáil agus féinmheastóireacht ar an scoil uile 
chun tacú le húsáid na dteicneolaíochtaí digiteacha sa teagasc, 
foghlaim agus measúnú a sholáthar. 

  

 8.1 Tús a chur leis an acmhainn pleanála ríomhfhoghlama 2009 a 
thabhairt suas chun dáta do scoileanna agus a chinntiú go bhfuil sí 
i gcomhréir leis an gCreat Foghlama Digiteach (uimh. 7 thuas) agus 
leis an gCreat Féinmheastóireachta Scoile. Leas a bhaint as an 
taithí idirnáisiúnta de réir mar is cuí.  

R3 ROS 

8.2 Acmhainn Pleanála ríomhfhoghlama a fhoilsiú. R4 ROS, SFGM-TSO 

8.3 Tús a chur leis an Acmhainn Pleanála ríomhfhoghlama atá suas 
chun dáta a scaipeadh agus oiliúint a fháil uirthi in éineacht leis an 
gCreat Foghlama Digiteach a chur i bhfeidhm ar bhonn céimnithe. 

R4 ROS, SFGM-TSO  

9 Scóip agus réimse foghlama na scoláirí a leathnú amach níos faide 
ná ballaí an tseomra ranga; an chianfhoghlaim a thabhairt isteach 
sa seomra ranga. 

  

 9.1 Iniúchadh a dhéanamh ar an bhforbairt a dhéantar ar an 
gcomhairle agus treoir chun scoileanna a éascú atá ag obair i 
gcomhar lena chéile ar an gcuraclam agus ar ábhair a bhaineann 
leis – ábhair a fhorbairt chun tacú leis an rannpháirtíocht scoile ina 
bhfuil tionscadail chomhoibríocha chun deiseanna foghlama nua a 
chur ar fáil. D’fhéadfadh cnuasach scoileanna a bheith i gceist leis 
seo  (féach gníomh 16) 

R4 ROS, SFGM-TSO, 
Seirbhísí Tacaíochta  

 9.2 An fheasacht faoin ríomhnascadh agus acmhainní agus deiseanna 
foghlama eile ábhartha de chuid an AE agus idirnáisiúnta a 
mhúscailt trí FGL ar líne agus trí bhealaí scaipthe eile de chuid an 
SFGM/SFGM-TSO. 

R2, R3, R4 ROS, SFGM-TSO 

10 Rochtain ar chur ar fáil ar Acmhainní Oideachais Oscailte.   

 10.1 Develop a protocol for the identification and evaluation of relevant 
strategic partnerships with cultural, educational and sporting 
bodies to adapt relevant content into useful learning and teaching 
resources for schools. 

R3 ROS, SFGM-TSO,  
Seirbhísí Tacaíochta  

 10.2 Identify two new strategic partnerships to be established in 2017 
having regard to agreed priorities, funding and resource 
requirements. 

R4 ROS, SFGM-TSO, 
Seirbhísí Tacaíochta  

 10.3 Comhairle a chur ar scoileanna maidir leis na hacmhainní atá á 
gcur ar fáil trí na comhpháirtíochtaí – a dtairbhe sa teagasc agus 
foghlaim á leagan amach. 

R4 ROS, SFGM-TSO,  
Seirbhísí Tacaíochta  

 10.5 Athbhreithniú a dhéanamh ar chomhpháirtíochtaí atá ann cheana 
féin – iniúchadh a dhéanamh ar an tábhacht leanúnach agus na 
leibhéil ina n-úsáidtear iad a dhéanamh amach.  

R4 ROS, SFGM-TSO,  
Seirbhísí Tacaíochta  

 10.6 Breathnú ar an gcaoi inar féidir an úsáid is éifeachtaí a bhaint as 
Scoilnet le comhpháirtíochtaí/ ábhair tacaíochta a chur ar fáil. 
Réimsí tiomnaithe a fhorbairt do ETIM i gcomhréir le moltaí an 
Ghrúpa Stiúrtha ETIM. Réimsí tiomnaithe eile a fhorbairt de réir 
mar is gá. 

R4 go 
leanúnach 

SFGM-TSO,  
Seirbhísí Tacaíochta  

 10.7 Scoilnet agus na suíomhanna/seirbhísí gaolmhara a chur chun cinn 
mar an pointe tagartha náisiúnta do scoileanna le haghaidh ábhair 
dhigitigh ar ardchaighdeán. 

R4 go 
leanúnach 

SFGM-TSO, 
Seirbhísí Tacaíochta 

11 Chun tacú le scoileanna leis an mbaint atá acu le 
tuismitheoirí/caomhnóirí i dtaca le húsáid an TFC chun tacú leis an 
teagasc. 

  

 11.1 An chaoi inar féidir le teicneolaíochtaí digiteacha feabhas a chur ar 
chúrsaí cumarsáide idir an baile agus scoileanna a chur i láthair. 

R4 SFGM-TSO,  
Seirbhísí Tacaíochta 

 11.2 Teagmháil a dhéanamh le Tionscadal Scoileanna Comhpháirtíochta 
na hÉireann chun a aimsiú conas is féidir teicneolaíochtaí 
digiteacha a úsáid leis an rannpháirtíocht idir tuismitheoirí, daltaí 
agus scoileanna a bhaint amach le feabhas a chur ar chaighdeán an 
teagaisc agus na foghlama.  

R4 ROS 

Téama 2 Foghlaim Ghairmiúil Múinteoirí:  
 
Beidh an t-eolas, scileanna agus muinín ag múinteoirí le 
teicneolaíochtaí digiteacha a úsáid go héifeachtach sa teagasc agus 
san fhoghlaim ina seomraí ranga: 

 Beidh úsáid na dteicneolaíochtaí atá daingnithe ina ndearadh, 
forbairt agus soláthar sna cláir um fhorbairt ghairmiúil 
leanúnach atá maoinithe ag an Roinn do mhúinteoirí (agus iad 
ar fad mar bhonn agus taca ag na prionsabail oideolaíochta 
thógachaíocha). 

 Go mbaineann múinteoirí úsáid as treoir, samplaí den dea-
chleachtas san áireamh, ar úsáid éifeachtach agus eiticiúil na 
dteicneolaíochtaí digiteacha le feabhas a chur ar an teagasc, 
foghlaim agus measúnú 

 Go bhfaigheann na pobail ghairmiúla den chleachtadh, atá 
rannpháirteach in úsáid nuálach na dteicneolaíochtaí 
digiteacha, tacaíocht laistigh de na scoileanna agus de líonraí 
múinteoirí/príomhoidí eile  

 Go gcuirfidh polasaithe na Comhairle Múinteoireachta úsáid na 
dteicneolaíochtaí digiteacha ar fud an leanúntais oideachas 
múinteoirí chun cinn. 

  

12 An teicneolaíocht dhigiteach a dhaingniú ar fud an leanúntais 
oideachais múinteoirí – a chinntiú go bhfuil an TFC daingnithe i 
bpleanáil, dearadh agus soláthar na gcúrsaí agus cláir uile um 
oideachas múinteoirí. 

  

 12.1 Grúpa Pleanála a bhunú atá ionadaíoch don Roinn agus a seirbhísí 
tacaíochta, ar a dtabharfar Grúpa Pleanála na Seirbhísí Tacaíochta, 
chun comhoibriú le chéile ar phleanáil, dearadh agus soláthar FGL 
agus seirbhísí tacaíochta eile do scoileanna chun cur chuige 

R1 SFGM-TSO,  
Seirbhísí Tacaíochta  

seasmhach a chinntiú i dtreo an TFC a dhaingniú i ngach clár um 
fhorbairt ghairmiúil leanúnach (FGL) a fhaigheann maoiniú ón 
Roinn.  

12.2 Déanfaidh an grúpa plean a fhorbairt leis na teicneolaíochtaí 
digiteacha a dhaingniú i ndearadh, forbairt agus soláthar na gclár 
um fhorbairt ghairmiúil leanúnach uile. Sa phlean, aimseofar na 
tosaíochtaí, spriocanna, amlínte agus prótacail meastóireachta. 

R2 SFGM-TSO,  
Seirbhísí Tacaíochta  

12.3 Mar chuid den Phlean seo, bunóidh an Grúpa riachtanais oiliúna 
TFC sna seirbhísí tacaíochta. Déanfar forbairt ar Chláir Oiliúna le 
freastal ar na riachtanais aitheanta. 

R2 SFGM-TSO,  
Seirbhísí Tacaíochta  

12.4 Tús a chur le cláir oiliúna a chur ar fáil do sheirbhísí tacaíochta. R2 SFGM-TSO 

12.5 Bainfidh cigirí a bhfuil baint acu leis an bpróiseas um dhearbhú 
cáilíochta de chuid na Roinne do chláir FGL leas as gnéithe den 
oiliúint seo, lena chinntiú go bhfuil na cláir FGL i gcomhréir le 
riachtanais na straitéise digití. 

R3 SFGM-TSO, ROS 

12.6 Déanfar forbairt ar shraith caighdeán/táscairí a chuirfidh leis an 
obair agus a threoróidh í maidir leis an ábhar agus an cur chuige 
oideolaíochta a fhaomhadh sna cláir agus ceardlanna FGL. 

R3 SFGM-TSO, ROS  
Seirbhísí Tacaíochta 

12.7 Déanfaidh na tacaíochtaí forbartha gairmiúla uile a chuireann na 
seirbhísí tacaíochta ar fáil na teicneolaíochtaí digiteacha agus an 
tógachas sa dearadh, forbairt agus soláthar. Léireofar é seo sa 
phróiseas um dhearbhú cáilíochta de chuid na Roinne. 

R3 go 
leanúnach 

SFGM-TSO, ROS 
Seirbhísí Tacaíochta 
 

12.8 Deiseanna a aithint agus prótacail a fhorbairt le comhoibriú a 
dhéanamh ar thascanna agus gníomhartha lena n-áirítear forbairt 
agus comhroinnt acmhainní, ag cur eiseamláirí den dea-chleachtas 
ar fáil. 

R4 go 
leanúnach 

SFGM-TSO,  
Seirbhísí Tacaíochta  

12.9 A chinntiú go bhfuil foghlaim ghairmiúil uile múinteoirí in úsáid na 
dteicneolaíochtaí digiteacha i gcomhréir le Creatlach Náisiúnta na 
Comhairle Múinteoireachta don FGL. 

R4 go 
leanúnach 

ROS, SFGM-TSO,  
Seirbhísí Tacaíochta 

12.10 Tús a chur le seimineáir ghréasáin a chur ar fáil do mhúinteoirí ar 
réimse ábhar gaolmhara TFC agus meastóireacht a dhéanamh ar 
an bhféidearthacht atá iontu le hionchur a dhéanamh san fhorbairt 
ghairmiúil leanúnach.  

R4 SFGM-TSO,  
 

12.11 Iniúchadh a dhéanamh ar an bhféidearthacht atá ag Creat 
Feidhmíochta Córais na Roinne d’Fhorais Ardoideachais chun tacú 
le húsáid na dteicneolaíochtaí digiteacha a dhaingniú sna cláir 
teagaisc agus foghlama um oideachas tosaigh múinteoirí.  

R4 ROS 

12.12 Comhoibriú a dhéanamh leis an bhFóram Náisiúnta um Chur Chun 
Cinn an Teagaisc agus na Foghlama san Ardoideachas chun a fháil 
amach faoin mbealach is fearr le húsáid na dteicneolaíochtaí 
digiteacha a dhaingniú sna cláir uile oideachas tosaigh múinteoirí. 

R4 ar aghaidh SFGM-TSO, ROS 

12.13 Bualadh leis an gComhairle Mhúinteoireachta chun breathnú ar an 
gcaoi inar féidir fís na Straitéise Digití agus comhtháthú úsáid na 
dteicneolaíochtaí digiteacha a dhaingniú san leanúntas oideachas 
múinteoirí.  

R3 ROS 

12.14 Comhoibriú a dhéanamh leis an CNIM ionas go bhfaigheann 
múinteoirí nuacháilithe an treoir agus tacaíocht iomchuí leis an 
TFC a dhaingniú sa teagasc, foghlaim agus measúnú. 

R1 ar aghaidh CNIM  

12.15 Ionchur a dhéanamh i bhforbairt an Ráitis Polasaí Oideachais ar 
ETIM. 

R2 ar aghaidh  ROS, SFGM-TSO 

13 Chun eolas a chur ar fáil do mhúinteoirí ar bhealaí nuálacha le 
húsáid níos gníomhaí a bhaint as an teicneolaíocht dhigiteach ina 
gcuid teagaisc. 

  

 13.1 Leanúint ar aghaidh agus eiseamláirí um dhearbhú cáilíochta a 
chur ar fáil agus a tháirgeadh d’úsáid ardéifeachtach de 
theicneolaíochtaí digiteacha i seomraí ranga na hÉireann, ina 

R2 go 
leanúnach 

SFGM-TSO  
Seirbhísí Tacaíochta  

mbeidh físeáin, ábhar idirghníomhach agus ábhair eile san 
áireamh.  

13.2 Eiseamláirí den dea-chleachtas in úsáid na dteicneolaíochtaí 
digiteacha i seomraí ranga na hÉireann le daingniú sna cláir FGL 
uile, i gcomhréir leis an gCreat Foghlama Digiteach agus an 
acmhainn Pleanála Ríomhfhoghlama. Prótacal le forbairt. 

R2 ar aghaidh SFGM,  
Seirbhísí Tacaíochta  

13.3 Múinteoirí a éascú le samplaí a chomhroinnt den chleachtadh sa 
seomra ranga maidir le húsáid éifeachtach an TFC sa teagasc, 
foghlaim agus measúnú trí Scoilnet agus suíomhanna gréasáin an 
SFGM agus seirbhísí tacaíochta eile. Prótacail a fhorbairt agus a 
chur chun cinn chun na críche seo. 

R4 ar aghaidh SFGM-TSO,  
Seirbhísí Tacaíochta 

13.4 Comhairle agus seirbhísí atá imeasctha agus comhtháite go 
hiomlán a chur ar fáil, lena n-áirítear físeáin dea-chleachtais, 
ceisteanna coitianta, taispeántais idirghníomhacha, cás-staidéir, 
samplaí de phleananna ceachta, comhairle theicniúil, etc.  

R2 go 
leanúnach 

SFGM-TSO 

13.5 Comhairle agus treoir a chur ar fáil faoi uirlisí digiteacha chun tacú 
le pobail ghairmiúla múinteoirí den chleachtadh laistigh de 
scoileanna nó líonraí múinteoirí eile. 

R4 SFGM-TSO 

 13.6 An Nuálaíocht a chur chun cinn i scoileanna na hÉireann trí 
thionscadail/tionscnaimh éagsúla lena n-áirítear – tionscadal 
scannán FÍS, Seaimpín Digiteach Scoileanna, F1 i scoileanna, 
Róbaitic, Tionscadail is Cúláilte, tionscadail Eolaithe Óga BT etc. 

R4 go 
leanúnach 

SFGM-TSO 

13.7 Leanúint ar aghaidh agus club leabhar FÍS agus Féile Scannán FÍS ag 
an leibhéal bunscoile a chur chun cinn agus tacú leo, i 
gcomhpháirtíocht le IADT. 

R2 SFGM-TSO 

13.8 Tionscadal um dhéanamh scannán a fhorbairt ag an leibhéal 
iarbhunscoile atá mar an gcéanna leis an tionscadal scannán FÍS 
atá i bhfeidhm cheana féin do Bhunscoileanna. 

R4 SFGM-TSO 

13.9 Leanúint ar aghaidh agus tacaíocht a thabhairt don Chlár Seaimpíní 
Digiteacha Scoileanna agus é a chur chun cinn i measc 
iarbhunscoileanna. 

R4 RCGAC, ROS, 
SFGM-TSO 

14  Chun tacú leis an pearsantú agus leis an idirdhealú trí úsáid a 
bhaint as teicneolaíochtaí digiteacha. 

  

 14.1 Cás-staidéir agus comhairle a chur ar fáil maidir leis an gcaoi is 
fearr inar féidir le scoileanna an fhoghlaim phearsantaithe agus 
idirdhealaithe a bhaint amach do na foghlaimeoirí uile, lena n-
áirítear iad siúd atá an-chumasach, ag baint úsáide as 
teicneolaíochtaí digiteacha. 

R1 go 
leanúnach 

ROS, CNOS, 
SFGM-TSO,  
Seirbhísí Tacaíochta 

15  Lena chinntiú go bhfuil scoileanna in ann úsáid a bhaint as 
teicneolaíochtaí digiteacha mar uirlis don fhoghlaim 
uileghabhálach; tacaíocht leanúnach a chur ar fáil do scoileanna 
maidir le húsáid na dteicneolaíochtaí digiteacha d’fhoghlaimeoirí a 
bhfuil riachtanais speisialta acu. 

  

 15.1 Treoir agus comhairle a chur ar fáil do scoileanna maidir le húsáid 
na dteicneolaíochtaí digiteacha don teagasc, foghlaim agus 
measúnú d’fhoghlaimeoirí a bhfuil riachtanais speisialta acu. 

R1 go 
leanúnach 

ROS, CNOS,  
SFGM-TSO 

 15.2 Tacaíocht leanúnach a chur ar fáil do mhúinteoirí agus prionsabail 
in úsáid na n-uirlisí foghlama digiteacha do scoláirí a bhfuil 
riachtanais foghlama bhreise acu. 

R1 go 
leanúnach 

ROS, CNOS, 
SFGM-TSO  

Téama 3 Ceannaireacht, Taighde agus Polasaí:  
 
Agus bonn eolais curtha fúthu ag an taighde agus faoi threoir 
tosaíochtaí náisiúnta, rachaidh scoileanna i mbun na nuálaíochta 
agus an chomhoibrithe maidir le húsáid éifeachtach na 
dteicneolaíochtaí digiteacha sa teagasc, foghlaim agus measúnú: 

 Forbairt déanta ar thograí leis an gcomhoibriú agus 
nuálaíocht a spreagadh maidir le húsáid éifeachtach na 
dteicneolaíochtaí digiteacha sa timpeallacht foghlama 

 Treoir leanúnach suas chun dáta, acmhainní pleanála agus 
tacaíochtaí gaolmhara a sholáthar do na pobail scoile i 
dtaca le húsáid éifeachtach, shábháilte agus eiticiúil na 
dteicneolaíochtaí digiteacha.  

16 Scrúdú a dhéanamh ar thogra chun scoileanna a dhreasú agus a 
éascú sa nuálaíocht, cuir chuige cnuasaigh (ina bhfuil scoileanna in 
ann comhoibriú a dhéanamh ar an gcuraclam agus ábhair a 
bhaineann leis ag baint úsáide as an teicneolaíocht), chun 
uasmhéadú a dhéanamh ar thionchar an TFC ar an teagasc agus 
foghlaim. 

  

 16.1 Togra a dhréachtú le plé a dhéanamh air. Sa togra leagfar amach 
scóip agus scála an tionscnaimh, an aidhm a bhaineann leis, na 
critéir cáilíochtaí agus roghnúcháin agus na torthaí a bhfuiltear ag 
súil leo. Aithneofar freisin na riachtanais acmhainní agus na 
tréimhsí ama forfheidhmithe. Beidh gá le faomhadh foirmiúil. 

R3 ROS 

 16.2 Faoi réir é a bheith faofa, cuirfear an Scéim i gcrích agus déanfar í a 
lainseáil agus tabharfar cuireadh do scoileanna iarratas a 
dhéanamh le bheith rannpháirteach i dtionscadail nuálacha TFC 
breisithe i raon de réimsí curaclaim ag an leibhéal bunscoile agus 
iarbhunscoile. 
 

R4 ROS 

17 Úsáid fhreagrach agus eiticiúil an idirlín agus na dteicneolaíochtaí 
gaolmhara a chur chun cinn. 

  

 17.1 Leanúint ar aghaidh le gníomhartha agus cláir a mhúsclaíonn 
feasacht, trí Webwise agus bealaí iomchuí eile, a chuireann úsáid 
fhreagrach agus eiticiúil an idirlín a chur chun cinn i gcomhar go 
dlúth leis na gníomhaithe ábhartha uile ag an leibhéal Eorpach, 
réigiúnach agus áitiúil. 

R1 go 
leanúnach 

SFGM-TSO 

 17.2 Tús a chur le hathbhreithniú a dhéanamh ar an mbeartas reatha 
agus é a thabhairt suas chun dáta i dtaca le húsáid fhreagrach agus 
eiticiúil na dteicneolaíochtaí digiteacha ag seirbhísí tacaíochta agus 
scoileanna a fhaigheann maoiniú ón Roinn.  

R4 SFGM-TSO,  
Seirbhísí Tacaíochta 

 17.3 Leanúint ar aghaidh agus eolas, comhairle agus uirlisí a chur ar fáil 
do thuismitheoirí/caomhnóirí, scoláirí agus múinteoirí chun úsáid 
níos sábháilte, níos freagraí agus níos éifeachtaí den idirlíon a chur 
chun cinn. 

R1 go 
leanúnach 

SFGM-TSO 

 17.4 Plean a fhorbairt le hathbhreithniú a dhéanamh ar na hacmhainní 
foghlama ata ar fáil cheana féin do mhúinteoirí chun an fheasacht 
agus cosc um chibearbhulaíocht a chomhtháthú i soláthar gach 
scoil don fholláine. Acmhainní breise a fhorbairt i gcomhréir leis na 
riachtanais atá ag teacht chun cinn. 
 

R4 SFGM-TSO 

 17.5 I gcomhthéacs threoirlínte na sraithe sóisearaí um fholláine, 
tacaíocht a thabhairt do scoileanna leis an heochairscileanna sin 
agus na “gnéithe ag coinneáil go maith”, a chuimsíonn úsáid 
fhreagrach, shábháilte agus eiticiúil na dteicneolaíochtaí digiteacha 
a chur i bhfeidhm. 
 

R4 go 
leanúnach 

ROS 

18 Chun feabhas a chur ar acmhainn agus feasacht an TFC sa chóras 
oideachais i gcomhpháirtíocht leis an tionscal. 

 18.1 Comhpháirtíocht ETIM 2020 a mheas i gcomhairle leis an Roinn 
Post, Fiontair agus Nuálaíochta agus an chéad fhócas ar chomhfhís 
agus comhchur chuige chun tacú le hoideachas ETIM ar fud na 
hearnála fiontair agus oideachais. 

R4 ROS, RPFN 

Téama 4 Infreastruchtúr TFC:  
 
Beidh infreastruchtúr TFC feabhsaithe ag gach scoil le go mbeidh 
siad in ann uasmhéadú a dhéanamh ar an bhféidearthacht a 
bheidh ag na teicneolaíochtaí digiteacha sa teagasc, foghlaim agus 
measúnú. Bainfear é seo amach trí na nithe seo a leanas: 

 Ceangal feabhsaithe do bhunscoileanna agus soláthar 
leanúnach de leathanbhanda ardluais d’iarbhunscoileanna 

 Scéim deontais a chur i bhfeidhm le gur féidir le scoileanna 
trealamh digiteach a cheannach 

 Treoir agus comhairle a sholáthar a bhaineann le trealamh 
agus seirbhísí a sholáthar agus a cheannach 

 Treoirlínte a fhoilsiú ar úsáid nuálach an TFC don teagasc agus 
foghlaim.  

  

19 Chun feabhas a chur ar an gceangal leis an idirlíon do scoileanna.   

 19.1 Faoin Scéim Rochtana Leathanbhanda do Scoileanna atá ann faoi 
láthair, leanúint ar aghaidh agus feabhas a chur ar na seirbhísí 
bunscoileanna do bhunscoileanna áit a bhfuil siad ar fáil. An 
tseirbhís a uasghrádú go dtí 300 bunscoil breise faoi dheireadh na 
bliana. 

R4 ROS, SFGM-TSO 

19.2 Grúpa oibre (GO) idir-rannach a bhunú chun an bealach is fearr a 
dhéanamh amach le leathanbhanda ardluais a chur ar fáil do 
bhunscoileanna i gcomhar leis an Roinn Cumarsáide, Gníomhú 
Aeráide agus Comhshaoil i gcomhthéacs an Phlean Náisiúnta 
Leathanbhanda agus na Straitéise Idirghabhála.  

R2 DES,  SFGM-TSO,  
HEAnet, RCGAC 

19.3 Riachtanais ceangail theicniúil na mbunscoileanna a bhunú ag cur 
san áireamh riachtanais riaracháin agus teagaisc na scoileanna. 

R3 ROS  

19.4 Líon na gcur chuige a aithint agus measúnú a dhéanamh orthu 
chun na riachtanais sin a sholáthar, ag cur san áireamh an soláthar 
atá ann faoi láthair agus an soláthar pleanáilte ag an tionscal, an 
Plean Náisiúnta Leathanbhanda agus aon ábhair chomhthéacsúla 
nó beartais ábhartha eile.  

R3 ROS 

19.5 Meastachán de chostais agus tairbhí do gach cur chuige a 
sholáthar. 

R3 ROS 

19.6 Straitéis a mholadh le huasghrádú a dhéanamh ar cheangal na 
mbunscoileanna leis an idirlíon in éineacht le plean forfheidhmithe 
agus tréimhsí ama. 

R3 ROS 

19.7 Leanúint ar aghaidh agus ardluas (100M/giotán/soic) a sholáthar 
d’iarbhunscoileanna. 

R1 go 
leanúnach 

ROS 

19.8 Tacaíocht a choinneáil ar an gClár 100M/giotán/soic reatha don 
Scéim Iarbhunscoile ag comhoibriú leis an RCGAC agus an HEAnet 
lena chinntiú go bhfanann sé oiriúnach don fheidhm. 

R2 go 
leanúnach 

ROS 

19.9 Leanúint ar aghaidh chun tacú leis an gClár Leathanbhanda 
Scoileanna tríd an deasc seirbhísí, scagadh ábhair, rialú slándála 
agus frithvíreas 

R4 go 
leanúnach 

SFGM-TSO 

20 Chun maoiniú a chur ar fáil d’infreastruchtúr TFC na scoileanna.   

 20.1 Leanúint ar aghaidh agus maoiniú a leithdháileadh, faoin Straitéis 
Dhigiteach do Scoileanna 2015- 2020, le trealamh TFC a chur ar fáil 
do scoileanna, agus tá an chéad sciar (€30 milliún) le soláthar in R1 
don scoilbhliain 2016/2017 (sonraí den mhaoiniú caipitiúil eisíodh 
chuig scoileanna i gciorclán 001/2017). 

R1 ROS 

20.2 Athbhreithniú a dhéanamh ar na critéir chun deontais 
infreastruchtúrtha a scaipeadh ar scoileanna  

R3 ROS 

21 Chun tacú le líonraí scoileanna Wi-Fi san áireamh a chruthú   

 21.1 Doiciméid treorach teicniúla a fhoilsiú do scoileanna leis an suiteáil 
líonraí gan sreang a sholáthar. 

R1 ROS 

 21.2 Comhairle a chur ar fáil maidir le líonraí sreangnasctha (agus 
tacaíocht leanúnach don Chreat Soláthraithe um Líonrú 
Sreangnasctha do Scoileanna). 

R1 agus go 
leanúnach 

ROS, SFGM-TSO 

22 Chun comhairle a chur ar fáil maidir le trealamh TFC.   

 22.1 Athbhreithniú a dhéanamh ar an gcomhairle atá i bhfeidhm 
cheana féin agus í a thabhairt suas chun dáta maidir leis an gcaoi 
inar féidir leas a bhaint as trealamh TFC ar fud na scoile le 
huasmhéadú a dhéanamh ar dhaingniú na dteicneolaíochtaí 
digiteacha sa phróiseas foghlama. 

R4 SFGM-TSO 

23 Chun comhairle agus tacaíocht a chur ar fáil do scoileanna maidir 
le néalseirbhísí i gcúrsaí oideachais. 

  

 23.1 Athbhreithniú a dhéanamh ar an gcomhairle atá i bhfeidhm 
cheana féin agus í a thabhairt suas chun dáta maidir le 
néalseirbhísí i gcúrsaí oideachais. 

R4 SFGM-TSO 

24 Iniúchadh agus moltaí a dhéanamh maidir le réitigh tacaíochta 
teicniúla do scoileanna. 

  

 24.1 Grúpa saineolaithe a bhunú a bhfuil an saineolas cuí aige chun 
ceisteanna a scrúdú agus roghanna a aimsiú le plé a dhéanamh 
orthu  

R4 ROS 

25 A chinntiú go bhfuil comhairle shoiléir agus ghonta ar fáil do 
scoileanna maidir le soláthar. 

  

 25.1 Comhoibriú a dhéanamh leis an Oifig um Sholáthar Rialtais lena 
chinntiú go gcuirtear riachtanais na scoileanna san áireamh nuair 
atá Creataí atá ann cheana féin nó cinn nua á gcur i bhfeidhm do 
threalamh agus seirbhísí TFC. Curtha i bhfeidhm meicníochtaí a 
tharraingt anuas bunaithe ar na Creataí seo ionas go mbeidh 
scoileanna in ann na Creataí seo a úsáid go héasca. 

Go leanúnach 
R3 

ROS,  ASS, BOOÉ, 
OSR,  SFGM-TSO 

 25.2 Comhoibriú a dhéanamh leis an Aonad um Sholáthar Scoileanna 
agus leis na Boird Oideachais agus Oiliúna (BOOanna) lena chinntiú 
go bhfuil scoileanna ar an eolas faoi na Creataí atá i bhfeidhm. 

R1 agus go 
leanúnach 

ROS, ASS, BOOÉ, 
OSR, SFGM-TSO  

 25.3 I gcomhar leis an Aonad um Sholáthar Scoileanna agus na 
BOOanna comhairle a chur ar fáil maidir lena riachtanais faoin 
soláthar poiblí agus na tairbhí agus deiseanna atá ar fáil. Eolas 
tacaíochta le bheith curtha ar fáil do gach scoil. 

R1 agus go 
leanúnach 

ROS, ASS,  BOOÉ, 
OSR, SFGM-TSO 

Teicneolaíochtaí TFC/Digiteacha 
San áireamh anseo tá uirlisí foghlama digiteacha, an fhoghlaim dhigiteach agus gléasanna digiteacha: 
1“Sraith éagsúil d’uirlisí agus acmhainní teicneolaíochta a úsáidtear chun cumarsáid a dhéanamh, agus chun eolas a 
chruthú, a scaipeadh, a stóráil agus a bhainistiú”. 
 
Litearthacht Dhigiteach  
2“Tugann gearrchúrsa an CNCM ar Litearthacht na Meán Digiteacha míniú ar an litearthacht dhigiteach mar seo a 
leanas:  
Agus staidéar á dhéanamh ar na meáin dhigiteacha, foghlaimíonn na scoláirí conas úsáid a bhaint as an teicneolaíocht 
dhigiteach, na huirlisí cumarsáide agus as an idirlíon le bheith rannpháirteach san fhiosrú féintreoraithe. De réir mar a 
fhorbraíonn scoláirí a scileanna litearthachta digití, cuireann siad feabhas ar an gcumas atá acu a bheith ar an eolas 
faoina bhfuil siad ag cuardach, cén t-eolas a bhfuil neamhaird le déanamh de nó a bhfuil le fáil réidh leis, agus conas a 
aimsiú cad a bheadh úsáideach nó tábhachtach. Foghlaimíonn siad conas idirdhealú a dhéanamh idir na hilfhoinsí 
eolais atá ar fáil ar líne agus chun na dearcthaí a aimsíonn siad ansin a cheistiú. Foghlaimíonn siad conas cruthú, 
comhoibriú agus cumarsáid a dhéanamh go héifeachtach agus go heiticiúil.” 
 
Creat Foghlama Digiteach 
Creat a úsáidfidh ceannairí scoile, ranna ábhair agus múinteoirí ar leith chun treoir a thabhairt agus athbhreithniú a 
dhéanamh ar an dul chun cinn leis na teicneolaíochtaí digiteacha a dhaingniú i ngach gné den teagasc agus foghlaim.  
 
Acmhainn Pleanála Ríomhfhoghlama  

San acmhainn seo tugtar breac-chuntas ar an bpróiseas pleanála don ríomhfhoghlaim i scoileanna agus cuirtear treoir 
céim ar chéim ar fáil maidir le forbairt Phlean ríomhfhoghlama na scoile.  
 
HEAnet  
Líonra Náisiúnta Oideachais agus Taighde, a chuireann ceangal leis an Idirlíon agus seirbhísí TFC gaolmhara ar fáil 
d’eagraíochtaí oideachais agus taighde ar fud Phoblacht na hÉireann, lena n-áirítear na bunscoileanna agus 
iarbhunscoileanna uile. Leis an líonra acmhainneach ardchaighdeáin ceanglaítear gach Ollscoil, Institiúid 
Teicneolaíochta agus institiúid ardoideachais eile (HEI) de chuid na hÉireann, in éineacht le gach bunscoil agus 
iarbhunscoil. 
 
Scoilnet.ie 
Is é Scoilnet Tairseach Oideachais Oifigiúil de chuid na Roinne Oideachais agus Scileanna agus déanann an tseirbhís 
tacaíochta de chuid an SFGM (Teicneolaíocht san Oideachas) bainistíocht air. Leis seo déantar múinteoirí a éascú le 
hacmhainní digiteacha ar ardchaighdeán a chomhroinnt agus a aimsiú le húsáid sa seomra ranga a dhéantar a mhapáil 
go díreach le Curaclam/Siollabas na hÉireann. Faoi láthair déanann sé nascadh le 13,000+ acmhainn ar líne de 
chineálacha éagsúla atá comhdhéanta de shuíomhanna gréasáin, pleananna ceachta, físeáin, podchraoltaí, 
ionsamhlúcháin, nótaí, léirithe, cluichí físeáin/fuaime agus ilmheáin eile.  
 
Seirbhísí Tacaíochta 
3Tá Seirbhísí Tacaíochta bunaithe ag an Roinn Oideachais agus Scileanna agus an aidhm atá acu ná cúrsaí um fhorbairt 
ghairmiúil leanúnach agus tacaíochtaí eile a chur ar fáil do mhúinteoirí agus scoileanna. Faoi láthair, cuimsíonn na 
seirbhísí tacaíochta an tSeirbhís um Fhorbairt Ghairmiúil do Mhúinteoirí (SFGM) lena n-áirítear an Fhoireann um 
Theicneolaíocht san Oideachas (TSO), Foireann na Sraithe Sóisearaí (FSS), an Clár Náisiúnta Ionduchtúcháin do 
Mhúinteoirí (CNIM), an Fhoireann Forbartha um Thionscadal Mata (FFTM), Seirbhísí Tacaíochta Réigiúnacha na 
Comhairle Náisiúnta um Oideachas Speisialta (STR CNOS) – atá comhdhéanta den tSeirbhís Tacaíochta um Oideachas 
Speisialta (STOS), an tSeirbhís Náisiúnta Tacaíochta um Iompar (SNTI), Seirbhís na Múinteoirí Cuartaíochta do Leanaí 
atá bodhar/Nach bhfuil Éisteacht go Maith acu agus do Leanaí atá Dall/A bhfuil Lagú Radhairc Orthu (SMCBLR), a bhí 
ann roimhe seo. 
 
Creat Inniúlachta de chuid EOECNA (Eagraíocht Oideachais, Eolaíochta agus Chultúir na Náisiún Aontaithe) 

Creat TFC ina dtugtar breac-chuntas ar na hinniúlachtaí nach mór do mhúinteoirí Teicneolaíochtaí Faisnéise agus 
Cumarsáide (TFCanna) a dhaingniú go héifeachtach ina gcleachtadh gairmiúil. Is é an aidhm atá ag an gCreat ná cuidiú 
le Ballstáit a gcreat foghlama digiteach féin a fhorbairt agus caighdeáin náisiúnta a leagan síos. 
 
Webwise 
Is é is Webwise ann an Lárionad an Fheasacht ar Shábháilteacht ar an Idirlíon a chuireann an úsáid neamhspleách, 
éifeachtach agus níos sábháilte a bhaineann daoine óga as an idirlíon trí straitéis mharthanach eolais agus 
feasachta a dhíríonn ar thuismitheoirí, múinteoirí, agus ar na leanaí iad féin le teachtaireachtaí 
comhsheasmhacha agus ábhartha. Déantar acmhainní a fhorbairt agus a scaipeadh a chuidíonn le múinteoirí an 
tsábháilteacht ar an idirlíon a chomhtháthú sa teagasc agus foghlaim ina scoileanna. Is é seirbhís tacaíochta 
(Teicneolaíocht san Oideachas) de chuid an SFGM a choinníonn an suíomh gréasáin . 
 
 
GIORRÚCHÁIN  
FGL   Forbairt Ghairmiúil Leanúnach  
RCGAC  An Roinn Cumarsáide, Gníomhaithe ar son na hAeráide agus Comhshaoil (a bhí mar an Roinn 

Cumarsáide, Fuinnimh agus Acmhainní Nádúrtha (RCFAD) roimhe seo) 
ROS   An Roinn Oideachais agus Scileanna  
RPFN   An Roinn Post, Fiontair agus Nuálaíochta 
BOOÉ   Bord Oideachais agus Oiliúna na hÉireann 
FíS   Scannáin i Scoileanna, an leagan Gaeilge den fhocal ‘Vision’ freisin  
GCF  Grúpa Comhairleach Forfheidhmithe 
TFC   Teicneolaíocht Faisnéise agus Cumarsáide  
STC  An tSeirbhís Tacaíochta um Chuimsiú  
OTM   Oideachas Tosaigh Múinteoirí  
SSM   Seirbhís Tacaíochta na Sraithe Sóisearaí do Mhúinteoirí  
Mghiotáin/soic  Meigighiotán sa soicind – aonad do luas leathanbhanda  
STNI   An tSeirbhís Tacaíochta Náisiúnta um Iompar  
CNCM   An Chomhairle Náisiúnta Curaclaim agus Measúnachta  
CNOS   An Chomhairle Náisiúnta um Oideachas Speisialta  
SNSO   An tSeirbhís Náisiúnta Síceolaíochta Oideachais  
CNIM  An Clár Náisiúnta Ionduchtúcháin do Mhúinteoirí  
OSR   An Oifig um Sholáthar Rialtais  
SFGM   An tSeirbhís um Fhorbairt Ghairmiúil do Mhúinteoirí  
SFGM-TSO  Teicneolaíocht san Oideachas de chuid an SFGM  
FFTM   An Fhoireann Forbartha um Thionscadal Mata  
RSO   Riachtanais Speisialta Oideachais  
STOS   An tSeirbhís Tacaíochta um Oideachas Speisialta  
ASS  An tAonad um Sholáthar Scoileanna 
FMS   Féinmheastóireacht Scoile  
ETIM   Eolaíocht, Teicneolaíocht, Innealtóireacht, Matamaitic 
EOECNA  Eagraíocht Oideachais, Eolaíochta agus Chultúir na Náisiún Aontaithe  
AE   An tAontas Eorpach 
Wi-Fi  Líonrú Gan Sreang (Is é Wi-Fi an t-ainm a thugtar ar theicneolaíocht líonraithe gan sreang atá 

coitianta a úsáideann radathonnta chun naisc Idirlíon agus líonraithe ardluais gan sreang a chur ar 
fáil) 

 
_______________________________________________________________________ 
1 Treorach nua d’úsáid TFC i gCúrsaí Oideachais (1999) (http://www.unesco.org/education/lwf/dl/edict.pdf) 
2Straitéis Dhigiteach do Scoileanna 2015-2020 Teagasc, Foghlaim agus Measúnú a Fheabhsú (ROS, Deireadh Fómhair 2015), lch 22. 
3 2Straitéis Dhigiteach do Scoileanna 2015-2020 Teagasc, Foghlaim agus Measúnú a Fheabhsú (ROS, Deireadh Fómhair 2015), lch 28. 

 


